
Faste saker

11.11.2021 Formannskapet:
Handsaming i møtet:

Godkjenning av innkalling og sakliste
Odd Arne Haga (Frp) orienterte om at han måtte ha permisjon frå møtet frå kl. 12:30. Han bad derfor 
om at sak 068 (Budsjett og økonomiplan 2022-2025) vart flytta til starten av møtet. Det vart som 
følgje av ønsket til Odd Arne Haga bestemt at økonomi- og gebyrsakene skulla handsamast før dei 
andre sakene på saklista. 

Det var ingen andre merknader til innkallinga eller saklista.  

Eventuelle merknader til protokoll frå førre møte: 
Ingen merknader. 

Orienteringssaker/referatsaker: 

Ordføraren orienterer: 
· Vedtak om etablering av Vinmonopol i Samnanger. 

Rådmannen orienterer: 
· Handlingsplan for forebygging av sjølvmord og sjølvskading blir ikkje klar for politisk 

handsaming i 2021.
· Sak om livssynsnøytralt bårerom/syningsrom kjem truleg opp i kommunestyret 02.12.2021.
· Krav i barnevernlova om at kommunestyret skal vedta ein plan for å førebyggja omsorgssvikt 

og atferdsproblem. Kjem truleg opp sak om dette i kommunestyret 02.12.2021. 
· Dom i sak i Hordaland tingrett  -  Krekavegen
· Sak om krav om orsaking og skadebot. Formannskapet vedtok at denne orienteringa skulle 

haldast for lukka dører, med heimel i kommunelova § 11-5. 
· Rekruttering av kommuneoverlege. Formannskapet vedtok at denne orienteringa skulle 



haldast for lukka dører, med heimel i kommunelova § 11-5. 

Utvalet sitt kvarter: 

Kontrollrutinar for oppfølging av vedtak på sjukeheimen
Odd Arne Haga (Frp) spurde om kva kontrollrutinar kommunen har for oppfølging av vedtak på 
sjukeheimen. Rådmannen kunne ikkje svara på dette i møtet, men vil undersøkja dette. 

Rettigheiter for pårørande
Odd Arne Haga (Frp) spurde om pårørande kan krevja vedtak frå kommunen dersom dei meiner at 
det er behov for pleie- og omsorgstenester. Rådmannen kunne ikkje svara på dette i møtet, men vil 
undersøkja dette. 

Smittesitasjonen
Lena Tveit (Bl) viste til smittesituasjonen blant elevar på barneskulen og spurde om kommunen 
vurderer å gå over til gult nivå på skulane. Sektorleiar oppvekst, Bodil H. Øpstebø, orienterte om 
status og kva tiltak og vurderingar som er gjort. Ho orienterte også om at skulane ikkje vil trenga lang 
tid på å gå over på gult nivå, dersom dette blir aktuelt. 

Omsorgsbustader i 1995-bygget på Samnangerheimen
Gunn Totland Moss spurde om planane om å omgjera ei avdeling i 1995-bygget på 
Samnangerheimen til omsorgsbustader. Sektorleiar helse og omsorg, Janne Drevsjø, orienterte etter 
dette om kva som er planlagt. 

FORM- 055/2021 Vedtak:
Møteinnkallinga og saklista vert godkjent. Sakene skal handsamast i følgjande rekkefølgje: 055, 056, 
061, 063, 064, 065, 066, 067, 068, 057, 058, 059, 060, 062. 

Orienteringssaker/referatsaker vert tekne til orientering.

Rådmannen sitt framlegg til vedtak: 

· Møteinnkallinga og saklista vert godkjent.
· Orienteringssaker/referatsaker vert tekne til orientering.

Oversikt over faste saker: 
Godkjenning av innkalling og sakliste.
Eventuelle merknader til protokoll frå førre møte.
Orienteringssaker/referatsaker.
Utvalet sitt kvarter.


